
ХУЛОСА 

оид ба натиҷа аудити фосилавии мутобиқат ва молиявӣ дар дар Раёсати 

Агентии суғуртаи иҷтимоӣ ва нафақаи назди Ҳукумати Ҷумҳурии Тоҷикистон 

дар шаҳри Душанбе давраи аз моҳи июли соли 2024 то моҳи декабри соли 2025 

гузаронида шуд 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар Раёсати Агентии суғуртаи иҷтимоӣ ва нафақаи назди 

Ҳукумати Ҷумҳурии Тоҷикистон » дар давраи аз моҳи июли соли 2024 то моҳи 

декабри соли 2025 гузаронида шуда омода гардидааст. 

2. Раёсати Агентии суғуртаи иҷтимоӣ ва нафақаи назди Ҳукумати Ҷумҳурии 

Тоҷикистон дар шаҳри Душанбе тибқи Низомнома, ки дар асоси фармоиши 

Агентии суғуртаи иҷтимоӣ ва нафақаи назди Ҳукумати Ҷумҳурии Тоҷикистон аз 

24.04 соли 2020 №79 тасдиқ карда шудааст, фаъолиятро ба роҳ мондааст. 

3. Мувофиқи маълумотҳои пешниҳоднамудаи Раёсат андози иҷтимои буҷетӣ 

ва ғайрибуҷетӣ барои соли 2024 ба маблағи умумии 1492780,9 ҳазор сомонӣ 

тасдиқ карда шудааст, ки аз ин андози иҷтимои ташкилоту муасиссаҳои буҷетӣ 

575780,9 ҳазор сомонӣ ё 38,6 фоиз ва андози иҷтимои ғайрибуҷети 917000,0 ҳазор 

сомонӣ ё 61,4 фоизро ташкил медиҳад. 

5. Иҷроиши Буҷети мазкур дар соли 2024 ба маблағи 1647687,3 ҳазор сомонӣ 

таъмин гардидааст, ки ба маблағи 154906,4 ҳазор сомонӣ ё 10,4 фоиз воридот 

нисбати нақшаи тасдиқшуда зиёд мебошад. 

5.1. Нақшаи тасдиқгардидаи андози иҷтимои буҷетӣ ва ғайрибуҷетӣ барои 

соли 2025 ба маблағи умумии 1790409,4 ҳазор сомонӣ тасдиқ карда шудааст, ки аз 

ин андози иҷтимои ташкилоту муасиссаҳои буҷетӣ 776789,4 ҳазор сомонӣ ё 43,4 

фоиз ва андози иҷтимои ғайрибуҷети 1013620,0 ҳазор сомонӣ ё 56,6 фоизро 

ташкил додааст. 

5.6. Иҷроиши он дар ин давра ба маблағи 1962137,8 ҳазор сомонӣ баробар 

гардид, ки нисбат ба нақшаи тасдиқшуда ба маблағи 171728,4 ҳазор сомонӣ ё 

мутаносибан 9,6 фоиз зиёд мебошад. 

6. Мувофиқи маълумотномаи пешниҳоднамудаи масъулини Раёсат қарздории 

андози иҷтимоии 20-25 фоизаи ташкилоту корхонаҳо ба ҳолати 01.01 соли 2025 

ҳамагӣ маблағи 88190,0 ҳазор сомониро ташкил медиҳад, ки нисбат ба ҳамин 

давраи соли гузашта (88735,0 ҳазор сомонӣ) 545,0 ҳазор сомонӣ ё 0,6 фоиз кам 

шудааст.  

6.1. Қарздории андози иҷтимоии 20-25 фоизаи ташкилоту корхонаҳо дар 

Раёсат ба ҳолати 01.10 соли 2025 ҳамагӣ маблағи 113195,9 ҳазор сомониро 

ташкил медиҳад, ки нисбат ба ҳаминдавраи соли гузашта (88190,0 ҳазор сомонӣ) 

25005,9 ҳазор сомонӣ ё 28,3 фоиз афзудааст. 

6.2. Дар рафти гузаронидани чорабинии аудитории фосилавӣ аз ҳисоби 

қарзҳои мазкур дар 4 ҳолат ба маблағи 160000,0 сомонӣ ба суратҳисоби Агентии 

суғуртаи иҷимоӣ ва нафақаи назди Ҳукумати Ҷумҳурии Тоҷикистон барқарор 

карда шуд. 

6.3. Ҳамзамон, тибқи маълумотномаи пешниҳоднамудаи масъулини Раёсат 

қарздории андухти нафақавии 1-2 фоиза ташкилоту корхонаҳо ба ҳолати 01.01 

соли 2025 ҳамагӣ маблағи 12576,3 ҳазор сомониро ташкил медиҳад, ки нисбат ба 

аввали ҳамин давраи соли гузашта (8981,6 ҳазор сомонӣ) ба маблағ 3594,7 ҳазор 

сомонӣ ё 40,0 фоиз зиёд гардидааст. 

6.6. Қарзи мазкур ба ҳолати 01.10 соли 2025 ҳамагӣ маблағи 12634,4 ҳазор 

сомониро ташкил медиҳад, ки нисбат ба аввали давраи сол (12455,5 ҳазор сомонӣ) 

ба маблағ 178,9 ҳазор сомонӣ ё 1,4 фоиз зиёд гардидааст. 

6.7. Дар рафти чорабинии аудиторӣ таҳлили ҳисоботҳои баъзе аз ташкилоту 

корхонаҳо вобаста ба саривақт ва дар муҳлати муқарраргардида пардохти 

суғуртаи иҷтимоии инфиродӣ гузаронида шуда, дар натиҷа аз ҳисоби қарзи 

андухти нафақавӣ аз 9 ташкилоту муассисаҳо ба маблағи 371391,38 сомонӣ ба 

суратҳисоби Агентии суғуртаи иҷимоӣ ва нафақаи назди Ҳукумати Ҷумҳурии 

Тоҷикистон пардохт карда шуд. 

7. Тибқи маълумотномаи пешниҳодгардидаи масъулини Раёсат, хароҷотҳо аз 

ҳисоби андози иҷтимоии 20 ва 25 фоиза дар давраи соли 2024 маблағӣ 102364,2 

ҳазор омониро ташкил додааст, ки нисбат ба ҳамин давраи соли гузашта (86874,8 

ҳазор сомонӣ) ба андозаи 15489,4 ҳазор сомонӣ ё 17,8 фоиз афзоиш ёфтааст. 

7.1. Инчунин, хароҷотҳои мазкур дар соли 2025 маблағӣ 111046,0 ҳазор 

сомониро ташкил додааст, ки нисбат ба ҳамин давраи соли гузашта (102364,2 

ҳазор сомонӣ) ба андозаи 8681,8 ҳазор сомонӣ ё 8,5 фоиз афзоиш ёфта, дар 

иҷроиши андози иҷтимоӣ ба инобат гирифта шудааст. 

7.2. Дар рафти гузаронидани чорабинии аудитории фосилавӣ таҳлили 

ҳисоботҳои ташкилоту корхонаҳо вобаста ба хароҷотҳо гузаронидашуда, дар 

натиҷа муайян гардид, ки дар баъзе ҳолатҳо аз ҷониби ташкилоту корхонаҳо 

талаботҳои қарорҳои Ҳукумати Ҷумҳурии Тоҷикистон аз 01.06 соли 2007 №313 ва 

аз 14.10 2014 №630 риоя карда нашудааст, ки дар натиҷа аз ин ҳисоб дар 8 ҳолат 

ба маблағи 155869,39 сомонӣ қоидавайрокуниҳо муайян гардид, ки дар рафти 

гузаронидани чорабинии аудиторӣ маблағи 132608,52 сомонӣ ба буҷет падохт 

карда шуда, бақия маблағе, ки 23260,87 сомониро ташкил медиҳад масъулини 

Раёсатҳои шаҳри Душанбе ва ноҳияи Шоҳмансур вазифадор гардиданд, ки 

маблағҳои мазкур ба суратҳисоби дахлдор барқарор намуда, аз натиҷаи он 

маълумот пешниҳод намояд. 

8. Нақшаи ҷамъоварии андози иҷтимоии инфиродии 1 ва 2 фоиза дар соли 

2024 ба маблағӣ 109457,7 ҳазор сомонӣ пешбинӣ гардида, иҷроиши он дар ин 

давра маблағӣ 116374,2 ҳазор сомонӣ таъмин карда шудааст, ки 106,3 фоизи 

нақша ё ба маблағи 6916,5 ҳазор сомонӣ зиёд маблағ ворид гардидааст. 

8.2. Нақшаи мазкур дар соли 2025 ба маблағӣ 126758,3 ҳазор сомонӣ 

пешбинӣ гардидааст, ки иҷроиши он дар ин давра маблағӣ 139946,7 ҳазор 

сомониро ташкил додааст, ки 110,4 фоизи нақша ё ба маблағи 13188,4 ҳазор 

сомонӣ зиёд маблағ ворид гардидааст. 

9. Тибқи ҳисоботҳои Кадастори Иттилоотии Ҷумҳуриявӣ-94-и талаботи 

ҷамъбастӣ дар маҷмӯъ дар шаҳри Душанбе ба ҳолати 01.01 соли 2025 бо шумораи 

79862 нафар нафақагир бо талаботи моҳона барои соли 2024 ба маблағи 478524, 

ҳазор сомонӣ ба қайд гирифта шуда, нисбат ба ҳамин давраи соли гузашта 

(шумораи нафақагирон 73976 нафар) 5886 нафар ба қадри 7,9 фоиз ё (34574,8 

ҳазор сомонӣ) ба маблағи 13277,6 ҳазор сомонӣ зиёд гардидааст. 

9.1. Талабот барои маблағгузории нафақа ва кӯмакпулиҳо дар соли 2024 бо 

назардошти маблағҳои андӯхти нафақавӣ ва кумакпулиҳо 517559,3 ҳазор 

сомониро ташкил додааст, ки нисбат ба ҳамин давраи соли гузашта (396285,0 

ҳазор сомонӣ) ба маблағи 121274,3 ҳазор сомонӣ ё 30,6 фоиз афзоиш ёфтааст. 

9.2. Андозаи миёнаи нафақа ба ҳолати 01.01 соли 2025 дар шаҳри Душанбе, 

бе дарназардошти маблағҳои андӯхти нафақавӣ ва кӯмакпулиҳо маблағи 599,19 

сомониро ташкил додааст, ки нисбат ба ҳаминдавраи соли гузашта (467,38 

сомонӣ) ба андозаи 131,81 сомонӣ ё 28,2 фоиз зиёд гаштааст. 

9.3. Дар соли 2024 аз ҷониби Раёсатҳои Агентии ноҳияҳои шаҳри Душанбе ба 

3329 нафар нафақаи давлатӣ (иҷтимоӣ) бо талаботи моҳонаи 759,6 ҳазор сомонӣ 

ва ба 4383 нафар нафақаҳои суғуртавӣ бо талаботи моҳонаи 2591,2 ҳазор сомонӣ 

таъин ва маблағгузори карда шудааст. 

9.4. Ҳамзамон, дар ин давра 1882 нафар нафақагирон фавтидаанд, ки ба 1158 

нафари онҳо ба маблағӣ 832,0 ҳазор сомонӣ кӯмакпулӣ барои гуру чуб ва нафақаи 

моҳҳои ногирифтаи шахсони фавтида пардохт карда шудааст. 

9.5. Инчунин, дар ин давра 513 нафар нафақагиронро нафақаашон 

қатъгардидааст, ки аз он нафақагирони кучбастаи берун аз марзи ҷумҳури 110 

нафар ва кӯчбастан ба дигар шаҳру ноҳияҳои дохили ҷумҳури 403 нафарро 

ташкил додааст. 

9.6. Аз ҷониби кормандони раёсатҳои Агентиҳои ноҳияҳои шаҳр дар соли 

2024 тибқи тартиби муқарраргардида аз ҳисоби нафақагирони бинобар сабабҳои 

зиёда аз чор моҳ амалиёт нагузаронида, фавтида, кучбаста ва дигар  сабабҳо 

маблағӣ 4067,9 ҳазор сомонӣ ба суратҳисоби Агентӣ бозпас карда шудааст. 

9.8. Инчунин, тибқи маълумотнома шумораи нафақагирон ба ҳолати 01.01 

соли 2026, 84659 нафар нафақагир бо талаботи моҳона дар соли 2025 ба маблағи 

54845,8 ҳазор сомонӣ ба қайд гирифта шуда, нисбат ба ҳамин давраи соли гузашта 

(шумораи нафақагирон 79862 нафар) 4797 нафар ба қадри 6,3 фоиз ё (47852,3 

ҳазор сомонӣ) ба маблағи 6993,4 ҳазор сомонӣ зиёд гардидааст. 

9.9. Талабот барои маблағгузории нафақа ва кӯмакпулиҳо дар соли 2025 бо 

назардошти маблағҳои андӯхти нафақавӣ ва кумакпулиҳо 632263,1 ҳазор 

сомониро ташкил додааст, ки нисбат ба ҳамин давраи соли гузашта (517559,3 

ҳазор сомонӣ) ба маблағи 114703,8 ҳазор сомонӣ ё 22,2 фоиз зиёд гардидааст. 

9.10. Андозаи миёнаи нафақа ба ҳолати 01.01 соли 2026 дар шаҳри Душанбе, 

бе дарназардошти маблағҳои андӯхти нафақавӣ ва кумакпулиҳо маблағи 647,85 

сомониро ташкил додааст, ки нисбат ба ҳаминдавраи соли гузашта (599,19 

сомонӣ) ба андозаи 48,66 сомонӣ ё 8,1 фоиз зиёд гаштааст. 

9.12. Дар соли 2025 аз ҷониби Раёсатҳои Агентии ноҳияҳои шаҳри Душанбе 

ба 3069 нафар нафақаи давлатӣ (иҷтимоӣ) бо талаботи моҳонаи 852357,0 сомонӣ 

ва ба 2898 нафар нафақаҳои суғуртавӣ бо талаботи моҳонаи 1838417,24 сомонӣ 

таъин ва маблағгузори карда шудааст. 

9.13. Ҳамзамон, дар ин давра тибқи ҳисоботҳо 2744 нафар нафақагирон 

фавтидаанд, ки ба 1253 нафари онҳо ба маблағӣ 1039,7 ҳазор сомонӣ кӯмакпулӣ 

барои гуру чуб ва нафақаи моҳҳои гузаштаи ногирифтаи шахсони фавтида 

пардохт карда шудааст. 

9.14. Инчунин, соли мазкур 305 нафар нафақагирон кӯчбастаанд, ки аз ин 

берун аз марзи ҷумҳури 43 нафар ва ба дигар шаҳру ноҳияҳои дохили ҷумҳури 

262 нафарро ташкил додааст. 

9.15. Аз ҷониби кормандони раёсатҳои Агентиҳои ноҳияҳои шаҳр дар соли 

2025 тибқи тартиби муқарраргардида аз ҳисоби нафақагирони бинобар сабабҳои 

зиёда аз чор моҳ амалиёт нагузаронида, фавтида, кучбаста ва дигар  сабабҳо 

маблағӣ 8339,8 ҳазор сомонӣ ба суратҳисоби Агентӣ бозпас карда шудааст. 

9.16. Дар рафти гузаронидани чорабинии аудитории фосилавӣ бо ҷалби 

мутахассиси соҳавӣ таҳлили парвандаҳои нафақавии нафақагирон 

гузаронидашуда, дар натиҷа муайян гардид, ки дар 4 ҳолат ба нафақагирон ба 

маблағи 18668,0 сомонӣ нафақаи барзиёд таъин ва пардохт кардашудааст, ки дар 

рафти аудит маблағи мазкур ба суратҳисоби Агентии суғуртаи иҷтимоӣ ва 

нафақаи назди Ҳукумати Ҷумҳурии Тоҷикистон барқарор карда шуд. 

10. Сметаи даромади ва хароҷотии Раёсат барои соли 2024 ба маблағи 3299,3 

ҳазор сомонӣ тасдиқ, ба маблағи 3460,8 ҳазор сомонӣ аниқ карда шуда, иҷроиши 

он дар ин давра маблағи 3227,3 ҳазор сомонӣ ё 93,3 фоизи нақшаи аниқшударо 

ташкил додааст. 

10.1. Инчунин, сметаи барои соли 2025 ба маблағи 3993,5 ҳазор сомонӣ 

тасдиқ, ба маблағи 4156,0 ҳазор сомонӣ аниқ карда шуда, иҷроиши он дар ин 

давра маблағи 4063,7 ҳазор сомонӣ ё 97,8 фоиз таъмин карда шудааст. 

11. Ҳамин тариқ, дар натиҷаи аудити фосилавии мутобиқат ва молиявии 

Раёсати Агентии суғуртаи иҷтимоӣ ва нафақаи назди Ҳукумати Ҷумҳурии 

Тоҷикистон дар шаҳри Душанбе давраи аз моҳи июли соли 2024 то моҳи декабри 

соли 2025, аз рӯйи далелҳои аудитӣ ҷамъовардашуда дар фаъолияти Раёсат 

қоидавайронкунии молиявро дар 25 ҳолат ба маблағи 705 928,77 сомонӣ муайян 

намуд, ки аз он дар рафти гузаронидани чорабинии аудиторӣ маблағи дар 7 ҳолат 

ба маблағи 132608,52 сомонӣ бо рамзи 94 ба суратҳисоби дахлдори КВД БА ҶТ 

“Амонатбонк” дар 1 ҳолат ба маблағи 23260,87 сомонӣ масъулини Раёсат ӯҳдадор 

гардиданд, ки ба суратҳисоби мазкур барқарор намоянд ва дар 17 ҳолат ба 

маблағи 550059,38 сомонӣ ба буҷет барқарор карда шуд. 

12. Бо назардошти камбудию норасоиҳои дар натиҷаи чорабинии аудиторӣ 

муайянгардида тибқи талаботи моддаҳои 7, 27, 28 ва 41 Қонуни Ҷумҳурии 

Тоҷикистон “Дар бораи Палатаи ҳисоби Ҷумҳурии Тоҷикистон”, СПҲ-2000 “Оид 

ба гузаронидани аудити молиявӣ” ва СПҲ-4000 “Оид ба гузаронидани аудити 

мутобиқат” ба масъулини Раёсати Агентии суғуртаи иҷтимоӣ ва нафақаи назди 

Ҳукумати Ҷумҳурии Тоҷикистон дар шаҳри Душанбе пешниҳоди тавсияҳои зерин 

мувофиқи мақсад мешавад: 

- натиҷаи аудити фосилавии мутобиқат ва молиявии Раёсати Агентии 

суғуртаи иҷтимои ва нафақаи назди Ҳукумати Ҷумҳурии Тоҷикистон дар шаҳри 

Душанбе барои давраи аз моҳи июли соли 2024 то моҳи декабри соли 2025 

мавриди баррасӣ қарор дода шуда, ҷиҳати бартараф намудани 

қоидавайронкуниҳои муайянгардида, тадбирҳои зарурӣ андешида шуда, ҳамзамон 

нусхаи Протоколи ҷаласа ба унвони Палатаи ҳисоби Ҷумҳурии Тоҷикистон ирсол 

карда шавад; 

- ҳангоми ба инобат гирифтани хароҷотҳо талаботҳои қарорҳои Ҳукумати 

Ҷумҳурии Тоҷикистон аз 01.06 соли 2007 №313 “Дар бораи Тартиби ҳисоб 

кардани музди миёнаи меҳнати кормандон дар ҳамаи ҳолатҳо (пардохти 

кафолатнок ҳангоми иҷрои вазифаҳои давлатӣ ё ҷамъиятӣ, ҳангоми пардохти 

музди муҳлати рухсатӣ, ҳангоми пардохти музди меҳнати давраи гузаронидан ба 

кори дигар) ба ғайр аз музди миёнаи меҳнат ҳангоми таъйин намудани нафақа” ва 

аз 14.10 соли 2014 №630 “Дар бораи Тартиб ва шартҳои пардохти кӯмакпулиҳо 

ҳангоми корношоямии муваққатӣ, ҳомиладорию таваллуд ва кӯмакпулиҳои 

оилавӣ” мавриди амал қарор дода шавад; 

- новобаста аз корҳои анҷомдодашуда ба шахсони масъули Раёсат вобаста ба 

таъмини иҷрои ӯҳдадориҳои мансаби тавсия дода мешавад, ки бо мақсади баланд 

бардоштани сатҳ ва пайваста назорати дурусти саҳмҳои суғуртаи ҳисобшуда ва 

саривақт пардхтгардидаи он ва бо мақсади таъмини иҷрои қисми даромад ва 

хароҷоти буҷети суғуртаи иҷтимоӣ ва нафақа корҳои тавзеҳотию фаҳмондадиҳиро 

ҷонок намуда, ҷиҳати дақиқ пешниҳод намудани ҳисоботҳо чораҳои зарурӣ 

андешанд; 

- фарқиятҳо ҷой доранд, ки номутобиқатии маълумотҳо дар бақияпулиҳо дар 

қисмати баъзе аз нишондиҳандаҳо дида шуда, бинобар ҳолати ҷойдошта 

пешниҳод менамоем, ки бо мақсади дурустии маълумоти бақияпулиҳо санадҳои 

муқоисавӣ ҳар семоҳа байни мақомотҳои марбута (мақомотҳои ҳудудии андоз ва 

Раёсат) тартиб дода шаванд; 

- бинобар ҳолати ҷойдошта вобаста ба таҳлилҳо оиди хароҷотҳои воқеии 

маблағҳо нисбати хароҷотҳои нақшавӣ пешниҳод менамоем, ки тибқи тартиби 

муқараргардидаи ҳисоботҳо оиди хароҷотҳо хароҷоти воқеӣ баъди қабули 

ҳисоботҳои се моҳа, шаш, моҳа нуҳ моҳа ба инобат гирифта шавад, ки натиҷаи 

фарқияти ҳисоботҳо аз байн бурда шавад; 

- натиҷаи аудити фосилавии мутобиқат ва молиявии Раёсати Агентии 

суғуртаи иҷтимои ва нафақаи назди Ҳукумати Ҷумҳурии Тоҷикистон дар шаҳри 

Душанбе барои давраи аз моҳи июли соли 2024 то моҳи декабри соли 2025 

мавриди баррасӣ қарор дода шуда, ҷиҳати бартараф намудани камбудию 

норасоиҳои молиявии ошкоргардида, тадбирҳои зарурӣ андешида шавад. 

Сараудитор      Мирзозода А. 


